
MËSIMI 20 

 

1. Megjithëse paraardhësit tanë e refuzuan Perëndinë, a e 

braktisi Perëndia planin e tij për të dërguar Shpëtimtarin? 

-Jo. 

 

2. Për shkak se shumë nga paraardhësit tanë e refuzuan 

Perëndinë,  kë zgjodhi Perëndia me anë të të cilit do 

dërgonte Shpëtimtarin? 

-Abramin. 

 

3. A e zgjodhi Perëndia Abramin sepse Abrami nuk kishte 

mëkatuar? 

-Jo. 

-Abram kishte lindur në mëkat. 

 

4. Përse Perëndia zgjodhi Abramin? 

-Abrami besonte që mëkati i tij meritonte vdekjen. 

-Abrami besonte që vetëm Perëndia ishte në gjendje ta 

shpëtonte atë. 

-Abrami besonte që Perëndia do ta dërgonte Shpëtimtarin. 

 

5. Abrami u martua me Sarajin. Sa fëmijë kishin ata? 

-Asnjë. 

 

6. Përse nuk kishin fëmijë Abrami dhe Saraj? 

-Sepse Saraj ishte shterpë. 

 

7. Çfarë i tha Perëndia Abramit të bënte? 

-Perëndia i tha Abramit të largohej nga  vendi i tij, dhe të 

shkonte atje ku do ta drejtonte Perëndia. 

8. Çfarë i premtoi Perëndia Abramit? 

-Së pari, Perëndia premtoi që Abrami do të kishte shumë 

pasardhës që do të bëheshin një komb i madh. 

-Së dyti, Perëndia premtoi që Ai do ta bekonte Abramin. 

-Së treti, Perëndia premtoi që Ai do të bekonte ata që 

bekonin Abramin, dhe do mallkonte ata që do mallkonin 

Abramin. 

-Së katërti, Perëndia premtoi që do bekonte të gjithë 

njerëzit nëpërmjet njërit prej pasardhësve të Abramit. 
 

9. Kush do të ishte ky pasardhës i Abramit me anë të të 

cilit të gjithë njerëzit do të bekoheshin? 

-Shpëtimtari. 
 

10. Çfarë do të bënte Shpëtimtari? 

-Shpëtimtari do të fitonte mbi fuqinë e mëkatit, vdekjes 

dhe të Satanit dhe do të bashkonte përsëri Perëndinë me 

njerëzit. 
 

11. A i besoi Abrami premtimet e Perëndisë? 

-Po. 
 

12. Pasi Perëndia i bëri këto premtime Abramit, çfarë bëri 

Abrami? 

-Abrami u largua nga vendi ku jetonte dhe ndoqi 

Perëndinë për në vendin ku Ai do ta drejtonte atë. 
 

13. Për ku e drejtoi Perëndia Abramin? 

-Për tek një tokë e re që quhej Kanan. 
 

14. Perëndia i foli Abramit direkt. Si na flet ne Perëndia 

sot? 

-Me anë të Librit të Tij, Biblës. 

 

-A e mban mend ti se kush ishte Loti? 

-Loti ishte nipi i Abramit që shkoi me Abramin në Kanan. 

 

-Një ditë, ndodhi një problem mes Lotit dhe Abramit. 

 

Le të lexojmë Zanafilla 13:5-7 

 

5-Edhe Loti, që udhëtonte bashkë me Abramin, kishte 

kope bagëtish dhe çadra. 

6-Dhe vendi nuk ishte në gjendje t'i mbante, po të 

banonin bashkë, sepse pasuritë e tyre ishin aq të mëdha sa 

nuk mund të qëndronin bashkë. 

7-Lindi kështu një mosmarrëveshje midis barinjve të 

bagëtisë së Abramit dhe barinjve të bagëtisë së Lotit. Në 

atë kohë banonin në këtë vend Kananejtë dhe Perezejtë. 
 

-Cili ishte problemi mes Abramit dhe Lotit? 

 

-Abrami kishte shumë dele dhe viça. 

-Loti gjithashtu kishte shumë dele dhe viça. 

 

-Për shkak se të dy Loti dhe Abrami kishin kaq shumë 

dele dhe viça, nuk kishte shumë bar për të ushqyer të 

gjitha kafshët. 

 

-Si mendoi Abrami ta zgjidhte këtë problem? 

 

Le të lexojmë Zanafilla 13:8-9 

8-Dhe kështu Abrami i tha Lotit: "Nuk duhet të ketë 

mosmarrëveshje midis teje dhe meje, as midis barinjve të 

mi dhe barinjve të tu, sepse jemi vëllezër. 

9-A nuk është vallë tërë vendi para teje? Ndahu nga 

unë! Në rast se ti shkon majtas, unë kam për të vajtur 

djathtas; dhe në qoftë se ti shkon djathtas, unë kam për të 

vajtur majtas". 
 

-Abrami mendoi që ai dhe Loti duhej të ndaheshin. 

-Abrami mendoi që Loti duhej të zgjidhte se ku do të 

jetonte. 

 

-Nëse Loti do të zgjidhte të jetonte në fushë, atëherë 

Abrami do jetonte në kodra. 

 

-Nëse Loti do të zgjidhte te jetonte në kodra, atëherë 

Abrami do jetonte në fushë. 

 

-Le të lexojmë se çfarë zgjodhi të bënte Loti: 

 

Le të lexojmë Zanafilla 13:10-11 

 

10-Atëherë Loti ngriti sytë dhe pa tërë fushën e 

Jordanit. Para se Zoti të kishte shkatërruar Sodomën dhe 

Gomorën, ajo ishte e tëra e ujitur deri në Coar, si kopshti i 

Zotit, si vendi i Egjiptit. 

11-Kështu Loti zgjodhi për vete tërë fushën e Jordanit 

dhe filloi t'izhvendosë drejt lindjes çadrat e veta: Kështu u 

ndanë njëri nga tjetri. 
 

-Loti zgjodhi të jetonte në fushë. 



 5 

-Pse zgjodhi Loti të jetonte në fushë? 
 

-Sepse atje kishte shumë bar për të ushqyer delet dhe viçat 

e tij. 
 

-Loti ishte duke menduar vetëm për barin. 

-Loti ishte duke menduar vetëm për delet dhe viçat e tij. 

-Loti ishte duke menduar vetëm për pasuri. 
 

-Loti bëri një zgjedhje të keqe që të jetonte në fushë. 

-Pse bëri një zgjedhje të keqe Loti? 
 

-Sepse Loti nuk e pyeti Perëndinë se çfarë të bënte. 

-Sepse Loti refuzoi të dëgjonte Perëndinë. 
 

-Kaini refuzoi të dëgjonte Perëndinë, dhe ai vrau vëllanë e 

tij Abelin. 
 

-Pasardhësit e Kainit gjithashtu refuzuan të dëgjonin 

Perëndinë. 

-Të gjithë pasardhësit e Kainit vdiqën në përmbytje. 
 

-Edhe nëse ti refuzon të dëgjosh Perëndinë, ti do të 

vdesësh gjithashtu. 
 

-Nëse ti refuzon të dëgjosh Perëndinë, do të shkosh në 

Liqenin e Zjarrit të Përjetshëm, të cilin Perëndia e përgatiti 

për Satanin dhe demonët e tij. 
 

-A do të shpëtojë ty pasuria kur të jesh në Liqenin e Zjarrit 

të Përjetshëm. 

-Jo. 

-Loti refuzoi të dëgjonte Perëndinë dhe u zhvendos në 

fushat. 
 

Le të lexojmë Zanafilla 13:12-13 

 

12-Abrami banoi në vendin e Kanaanit dhe Loti në 

qytetet e fushës, duke arritur të ngrejë çadrat e tij deri në 

Sodomë. 

13-Por njerëzit e Sodomës ishin shumë të korruptuar 

dhe mëkatarë ndaj ZOTIT. 
 

-Në fushë ishin dy qytete. 

-Emrat e këtyre qyteteve ishin Sodoma dhe Gomora. 
 

-Njerëzit e Sodomës dhe të Gomorës nuk i besonin 

Perëndisë. 
 

-Njerëzit e Sodomës dhe të Gomorës ishin shumë të këqij. 
 

-A e pa Perëndia ligësinë e njerëzve të Sodomës dhe 

Gomorës? 

-Po. 
 

-A mund të fshehim ndonjë gjë që ne mendojmë nga 

Perëndia? 

-Jo. 
 

-A mund të fshehim ndonjë gjë që ne themi nga Perëndia? 

-Jo. 
 

-A mund të fshehim ndonjë gjë që ne bëjmë nga Perëndia? 

-Jo. 

-Pasi Loti shkoi në fushë, le të lexojmë se çfarë i tha 

Perëndia Abramit: 

 
Le të lexojmë Zanafilla 13:14-15 & 17 

 
14-Dhe ZOTI i tha Abramit, mbas ndarjes së Lotit prej 

tij: "Ço tani sytë e tu dhe shiko nga vendi ku je drejt veriut 

e jugut; drejt lindjes dhe perëndimit. 

15-Tërë vendin që sheh, unë do të ta jap ty dhe 

pasardhësve të tu, për gjithnjë. 

17-Çohu në këmbë, bjeri rreth e qark vendit, sepse unë 

do të ta jap ty". 

 
-Perëndia tha që Ai do t’i jepte Abramit të gjithë tokën e 

Kananit. 

 
-Ja se çfarë i tha tjetër Perëndia Abramit: 

 
Le të lexojmë Zanafilla 15:5-6 

 
5-Pastaj [ZOTI] e çoi [ Abrahamin] jashtë dhe i tha: 

"Vështro me kujdes qiellin dhe numëro yjet, në rast se 

mund t'i numërosh", pastaj shtoi: "Kështu kanë për të qenë 

pasardhësit e tu". 

6-Dhe ai i besoi Zotit, që ia vuri në llogari të drejtësisë. 

 
-Perëndia tha gjithashtu që Abrami do të kishte aq shumë 

pasardhës sa yjet. 

-Sa yje janë? 

-Më shumë sesa një njeri mund të numërojë. 

 

-Edhe pse Abrami nuk kishte fëmijë, Perëndia i tha 

Abramit që ai do të kishte aq shumë pasardhës sa yjet. 

 

-Edhe pse nuk kishte fëmijë, a i besoi Abrami Perëndisë? 

-Po. 

 

-Abrami besoi që Perëndia do t’i jepte atij një djalë një 

ditë. 

-Abrami besoi gjithashtu që një nga pasardhësit e tij do të 

ishte Shpëtimtari që Perëndia do të dërgonte për të 

shpëtuar njerëzit. 

 

-Ja se çfarë tjetër i tha Perëndia Abramit: 

 

Le të lexojmë Zanafilla 15:13-16 

 

13-Atëherë Zoti i tha Abramit: "Dije me siguri që 

pasardhësit e tu do të qëndrojnë si të huaj në një vend që 

nuk do të jetë i tyre, dhe do të jenë skllevër dhe njerëz të 

shtypur për katërqind vjet. 

14-Por unë do të gjykoj kombin shërbyesit e të cilit do 

të kenë qënë; pas kësaj, ata do të dalin me pasuri të 

mëdha. 

15-Sa për ty, do të shkosh në paqe pranë prindërve të 

tu dhe do të varrosesh pasi të kesh arritur një pleqëri të 

bukur. 

 16-Por në brezin e katërt ata do të kthehen këtu, sepse  

padrejtësia e Amorejve s'ka arritur ende kulmin". 
 

-Perëndia tha gjithashtu që pasardhësit e Abramit do të 

shkonin të jetonin në një vend tjetër dhe pas 400 vitesh, 

Perëndia do t’i sillte ata përsëri në Kanan. 

 

-Nga e dinte Perëndia se çfarë do t’u ndodhte pasardhësve 

të Abramit? 

 

-Perëndia dinte gjithçka që do t’u ndodhte pasardhësve te 

Abramit përpara se ata të kishin lindur. 

 

-A e di ti se çfarë do të ndodhë nesër? 

-Jo. 

 

-A e di ti se çfarë do të ndodhë muajin tjetër? 

-Jo. 

 

-A e di ti se çfarë do të ndodhë vitin tjetër? 

-Jo. 

-Por Perëndia di gjithçka. 

 

-Perëndia e di se çfarë do të na ndodhë ne nesër. 

-Perëndia e di se çfarë do të na ndodhë ne muajin tjetër. 

-Perëndia e di se çfarë do të na ndodhë ne vitin tjetër. 

 

-Vetëm Perëndia e di se çfarë do të ndodhë në të ardhmen. 

 

-Kur Abrami ishte 99 vjeç, Perëndia i foli Abramit përsëri. 

Le të lexojmë Zanafilla 17:1-5 

 

1-Kur Abrami u bë nëntëdhjetë e nëntë vjeç, Zoti i doli 

përpara dhe i tha: "Unë jam Perëndia i plotfuqishëm; ec në 

praninë time dhe qëndro i ndershëm; 

2-Dhe unë do të caktoj besëlidhjen time midis meje 

dhe teje dhe do të të shumoj fort". 

3-Atëherë Abrami përuli fytyrën në tokë dhe Perëndia i 

foli, duke i thënë: 

4-"Sa për mua, ja unë po bëj një besëlidhje me ty; ti do 

të bëhesh babai i një shumice kombesh. 

5-Dhe nuk do të quhesh më Abram, por emri yt do të 

jetë Abraham, sepse unë të bëj babanë e një shumice 

kombesh. 
 

-Perëndia i foli Abramit dhe i dha një emër të ri. 

 

-Çfarë emri të ri i dha Perëndia Abramit? 

-Abraham. 

 

-Pse i dha një emër të ri Perëndia Abramit? 

-Sepse Abrahami do të kishte shumë pasardhës. 

 

-Perëndia i dha edhe Sarajit një emër të ri. 

 

Le të lexojmë Zanafilla 17:15-16 

 

15-Pastaj Perëndia i tha Abrahamit: "Përsa i përket 

Sarajt, gruas sate, mos e quaj më Saraj, por emri i saj do të 

jetë Sara. 

16-Dhe unë do ta bekoj dhe do të bëj që ajo të të japë 

edhe një bir; po, unë do ta bekoj dhe prej saj do të lindin 

kombe; mbretër popujsh do të dalin prej saj". 
 

-Çfarë emri të ri i dha Perëndia Sarajit? 

-Sara. 

 

-Pse i dha një emër të ri Perëndia Sarajit? 

-Sepse Sara do të kishte shumë pasardhës, gjithashtu. 

 

-Megjithëse Sara ishte shterpë dhe shumë e vjetër, 

Perëndia premtoi që Sara do të ishte nëna e shumë 

pasardhësve. 

 

-Megjithëse Sara ishte shterpë dhe shumë e vjetër, 

Perëndia premtoi që Sara do të kishte një djalë. 

 

-Le të lexojmë se çfarë bëri Abrahami kur Perëndia i 

premtoi këtë: 

 

Le të lexojmë Zanafilla 17:17 

 

17-Atëherë Abrahami u shtri me fytyrën ndaj tokës dhe 

qeshi; dhe tha në zemër të tij: "A do të lindë vallë një 

fëmijë nga një njeri njëqindvjeçar? Dhe do të lindë Sara që 

është nëntëdhjetë vjeç?". 

 

-Pse qeshi Abrahami? 

-A qeshi Abrahami sepse nuk i besoi Perëndisë? 

-Jo. 

 

-Abrahami qeshi sepse ai ishte 100 vjeç dhe Sara ishte 90 

vjeç dhe Perëndia do t’u jepte atyre një djalë. 

 

-A ishte në gjendje Perëndia t’u jepte një djalë, një burri 

100 vjeçar dhe një gruaje shterpë 90 vjeçare? 

-Po. 

 

-A ka ndonjë gjë shumë të vështirë për Perëndinë? 

-Jo. 

 

-Kush e krijoi burrin e parë? 

-Vetëm Perëndia. 

 

-Kush e krijoi gruan e parë? 

-Vetëm Perëndia. 

 

-Kush i jep jetë çdo fëmije? 

-Vetëm Perëndia. 

 

-A ka ndonjë gjë që Perëndia nuk mund ta bëjë? 

-Jo. 

 

- Perëndia mund t’u jap madje një djalë, një burri 100 

vjeçar dhe një gruaje shterpë 90 vjeçare. 


